
Wesley Clark, gjeneral i pensionuar amerikan,
dëshmoi për dy ditë në mbrojtje të Hashim
Thaçit në Hagë. Në ditën e parë të dëshmisë,
ai tha se Thaçi s’e udhëhiqte UÇK-në dhe se
ajo s’kishte zinxhir komandues. Ndërkaq, në
ditën e dytë tha se Thaçi nuk mbante
përgjegjësi për aktet e dhunës në Kosovë. Në
fund të dëshmisë së tij, ai i kërkoi trupit
gjykues që ta lejonte të jepte një vlerësim të
tij për rastin gjyqësor ndaj ish-krerëve të
UÇK-së. Ai përsëriti bindjen që Thaçi nuk
mban përgjegjësi për aktet e dhunës apo
hakmarrjes që kanë ndodhur në Kosovë 

Podgoricë, 18 nëntor- Ministria
e Punëve të Jashtme e Malit të
Zi ka njoftuar se veprimet e
ambasadorit rus, Aleksandar
Lukashiq, janë “absolutisht të
papranueshme” dhe përbëjnë
ndërhyrje në punët e
brendshme të Malit të Zi.

Ambasadori rus u thirr për një
bisedë në Ministri, pasi ai
kritikoi institucionet malazeze.
“Ambasadorit rus iu bë e qartë
se në të ardhmen mesazhe të
ngjashme do të trajtohen si
veprimtari qëllimisht
armiqësore, ndaj së cilës

Ministria do të reagojë në
mënyrë adekuate, në përputhje
me normat ndërkombëtare”, u
tha në njoftimin e Ministrisë së
Punëve të Jashtme të Malit të Zi.
Arsye për reagimin kanë qenë
deklaratat e fundit të Lukashiqit
lidhur me vendimin e Kuvendit

për bashkimin e Ushtrisë së
Malit të Zi me mekanizmin e
NATO-s për ofrimin e ndihmës
së sigurisë dhe trajnimit për
Ukrainën (NSATU), si dhe
komentet e tij negative për
intervistën e presidentit Jakov
Millatoviq.

Mali i Zi paralajmëron ambasadorin rus se deklaratat e tij do të trajtohen si veprimtari armiqësore

KËSHILLI I SIGURIMIT I OKB-së E MIRATON 
REZOLUTËN PËR PLANIN E TRUMPIT PËR GAZËN

NJU-JORK, 18 NËNTOR - Këshilli i
Sigurimit i Kombeve të
Bashkuara e miratoi të hënën në
orët e vona një rezolutë të
hartuar nga Shtetet e Bashkuara,
e cila e mbështet planin e
presidentit Donald Trump për t’i
dhënë fund luftës në Rripin e
Gazës.
Rezoluta gjithashtu autorizon
një forcë ndërkombëtare për
stabilizim në enklavën
palestineze. Izraeli dhe grupi
palestinez i shpallur terrorist nga
ShBA dhe fuqi të tjera, Hamas, u
pajtuan muajin e kaluar për
fazën e parë të planit 20-pikësh
të Trumpit për Gazën - një
armëpushim në luftën e tyre
dyvjeçare dhe një marrëveshje
për lirimin e pengjeve.
Por, rezoluta e OKB-së shihet si
thelbësore për ta legjitimuar një
organ të përkohshëm qeverisës
dhe për t’iu ofruar garanci
vendeve që po shqyrtojnë
dërgimin e trupave në Gazë.
Teksti i rezolutës thotë se shtetet
anëtare mund të marrin pjesë në
Bordin e Paqes të kryesuar nga
Trumpi, i konceptuar si një
autoritet tranzitor që do ta
mbikëqyrte rindërtimin dhe

rimëkëmbjen ekonomike të
Gazës.
Ai gjithashtu autorizon forcën
ndërkombëtare të stabilizimit, e
cila do të siguronte procesin e
çmilitarizimit të Gazës, përfshirë
shkatërrimin e armëve dhe
infrastrukturës ushtarake.
Hamas, në një komunikatë, e
përsëriti se nuk do të çarmatoset
dhe argumentoi se lufta e tij
kundër Izraelit është qëndresë
legjitime. “Rezoluta vendos një
mekanizëm të kujdestarisë
ndërkombëtare mbi Rripin e
Gazës, të cilin populli ynë dhe
fraksionet tona e
kundërshtojnë”, tha Hamas në
komunikatën e lëshuar pas
miratimit të rezolutës.
Mike Waltz, ambasadori
amerikan në OKB, tha se
rezoluta, e cila përfshin planin
20-pikësh të Trumpit si aneks,
“hap një rrugë të mundshme
drejt vetëvendosjes për
palestinezët ... ku në vend të
raketave do të ketë degë të ullirit
dhe ku ekziston mundësia për
t’u pajtuar për një horizont
politik”.
Rusia, e cila ka të drejtën e vetos
në Këshillin e Sigurimit, e kishte

lënë të hapur më herët
mundësinë e kundërshtimit, por
u përmbajt nga votimi, duke
lejuar që rezoluta të kalojë.
Ambasadorët e Rusisë dhe Kinës
në OKB, që gjithashtu u
përmbajtën, u ankuan se
rezoluta nuk i jep OKB-së rol të
qartë në të ardhmen e Gazës.
“Në thelb, këshilli po i jep
bekimin e tij një nisme
amerikane bazuar në
premtimet e Uashingtonit, duke
i dhënë kontroll të plotë mbi
Rripin e Gazës Bordit të Paqes
dhe ISF-së (forcës
ndërkombëtare të stabilizimit),

modalitetet e të cilave nuk i
dimë ende”, tha ambasadori rus
Vasily Nebenzya pas votimit.
Autoriteti Palestinez e
përshëndeti rezolutën dhe tha
se është i gatshëm të marrë
pjesë në zbatimin e saj.
Diplomatët thanë se mbështetja
e autoritetit për rezolutën javën
e kaluar ishte vendimtare për të
parandaluar veton ruse.
Trump e festoi votimin si “një
moment me përmasa vërtet
historike” në një postim në
rrjetet sociale. “Anëtarët e Bordit
dhe shumë njoftime të tjera
emocionuese do të bëhen

publike në javët në vijim”, shkroi
ai.

“Rruga” drejt shtetësisë

Rezoluta është bërë e
diskutueshme në Izrael sepse
përmend mundësinë e shtetësisë
palestineze në të ardhmen.
Teksti i rezolutës thotë se “mund
të jenë krijuar më në fund kushtet
për një rrugë të besueshme drejt
vetëvendosjes dhe shtetësisë
palestineze”, pasi Autoriteti
Palestinez të ketë zbatuar një
program reformash dhe
rindërtimi i Gazës të ketë shënuar
përparim. “Shtetet e Bashkuara
do të krijojnë dialog midis Izraelit
dhe palestinezëve për të arritur
pajtueshmëri për një horizont
politik për bashkëjetesë paqësore
dhe të begatë”, thuhet në
dokument.
Kryeministri i Izraelit, Benjamin
Netanyahu, nën presion nga
anëtarët e krahut të djathtë të
Qeverisë së tij, tha të dielën se
Izraeli vazhdon të jetë kundër
një shteti palestinez dhe
premtoi se do ta çmilitarizojë
Gazën “në mënyrën e lehtë ose
të vështirë”.

BRUKSEL, 18 NËNTOR - Presidentja
e Komisionit Evropian, Ursula
von der Leyen, përmes një letre
dërguar qeverive të Bashkimit
Evropian më 17 nëntor tha se
janë tri opsione për të
përmbushur nevojat financiare
të Ukrainës, përfshirë një kredi
duke përdorur asetet e ngrira
ruse, por edhe kombinimi i të tri
opsioneve është i mundur.
Muajin e kaluar, udhëheqësit e
BE-së u pajtuan që të
përmbushin “nevojat urgjente
financiare” të Ukrainës për dy
vjetët e ardhshëm, por nuk
miratuan një plan për
përdorimin e aseteve të ngrira
ruse për të financuar një hua të
madhe për Kievin, për shkak të
shqetësimeve të ngritura nga
Belgjika.
Udhëheqësit e të gjitha vendeve

të BE-së, përveç Hungarisë,
kërkuan nga KE-ja që të
propozojë opsione për
mbështetjen financiare të
Ukrainës, shtet që po lufton me
Rusinë që nga viti 2022. “Ne
kemi identifikuar tri opsione
kryesore, pra mbështetje e
financuar nga shtetet anëtare
përmes granteve, një hua me
përgjegjësi të kufizuar e
financuar nga Bashkimi
Evropian duke marrë hua në
tregjet financiare, ose një hua
me përgjegjësi të kufizuar e
lidhur me bilancet e parave të
aseteve të ngrira”, tha von der
Leyen në letrën, raporton
Reuters.
Në një dokument opsionesh, që i
është bashkëngjitur letrës, Von
der Leyen shtoi se “tri opsionet
nuk janë të ndërsjella. Ato mund

të kombinohen ose të zbatohen
njëra pas tjetrës”. “Duke pasur
parasysh urgjencën e situatës,
kompleksitetin e ndryshëm të
opsioneve dhe nevojën për të
nisur shpërndarjet deri në
tremujorin e dytë të vitit 2026, çdo
opsion i zgjedhur mund të
dizajnohet si kalimtar dhe i
kufizuar në kohë”, thuhet në
dokument.
Si një shembull, dokumenti
përmend se opsioni i mbështetjes

financiare, pa mundësi kthimi, të
financuar nga vendet anëtare dhe
opsioni i huamarrjes nga BE-ja në
tregjet financiare “mund të
shërbejnë si zgjidhje të
përkohshme” deri sa të miratohet
buxheti i ri afatgjatë i bllokut, që
hyn në fuqi më 2028, dhe mund
të shërbejë si garanci për kreditë e
financuara nga BE-ja.
Dokumenti vlerëson se nevoja
financiare e Ukrainës për vitet
2026-2027 arrin në 135.7 miliardë
euro. Propozimi i KE-së për
përdorimin e aseteve të ngrira
ruse do të prodhonte një hua prej
140 miliardë eurosh, duke
mbuluar nevojat e Kievit.
Nëse zgjidhet opsioni i granteve,
Ukraina do të kishte nevojë për të
paktën 90 miliardë euro nga
vendet anëtare të BE-së për dy
vjetët e ardhshëm, thuhet në

dokument.
Në letrën e saj, Von der Leyen i tha
kryeqyteteve evropiane se është e
nevojshme një vendim i shpejtë.
“Tani do të jetë kyç të arrihet shpejt
një angazhim i qartë mbi mënyrën
se si do të sigurohet që financimi i
nevojshëm për Ukrainën të
miratohet në mbledhjen e
ardhshme të Këshillit Evropian në
muajin dhjetor”, tha ajo.
Nga 135.7 miliardë euro të
nevojshme gjatë dy vjetëve,
Ukraina do të kishte nevojë për
83.4 miliardë euro vetëm për
ushtrinë dhe 52.3 miliardë për
shpenzime të tjera, sipas
dokumentit.
Nevojat do të jenë më të mëdha
në vitin 2026, duke arritur në 71.7
miliardë euro, dhe më të vogla në
vitin 2027, 64 miliardë euro,
sipas dokumentit.

SHEFJA E KE-së THOTË SE JANË TRI OPSIONE 
PËR MBËSHTETJEN FINANCIARE TË UKRAINËS

Faton DËRMAKU

PRISHTINË, 18 NËNTOR -
Kryeministri në detyrë i
Republikës së Kosovës, Albin
Kurti, mori pjesë në ngjarjen e
organizuar me rastin e shënimit
të 20-vjetorit të Agjencisë për
Barazi Gjinore në Kosovë. 
Në fillim të fjalës së tij,
kryeministri Kurti tha se është
kënaqësi e veçantë të hapim
këtë konferencë rajonale në një
vit simbolik ku shënohen edhe
30 vjet nga platforma e Pekinit
dhe 25 vjet nga miratimi i
Rezolutës 1325 për Gratë, Paqen
dhe Sigurinë. “Teksa shënojmë
këta përvjetorë, riafirmojmë
angazhimin e Republikës së
Kosovës, si aleate e palëkundur
e të drejtave të grave dhe të
barazisë gjinore. Edhe pse
shumë më e re si Republikë,
Kosova i ka përkthyer
angazhimet e Platformës së
Pekinit në politika konkrete. Një
nga shtyllat e kësaj platforme
është eliminimi i varfërisë së
grave, sepse varfëria nuk është
neutrale në aspekt gjinor”, tha
kryeministri Kurti.
Ndër masat e ndërmarra, ai
theksoi punësimin e mbi 12
mijë grave përmes programeve
qeverisëse, platformat
“Superpuna”, “Qeveria për
familjet”, “Kosovo Generation

Unlimited” nga të cilat
përfitueset më të mëdha janë
gratë dhe vajzat, si dhe faktin se
rreth 100 mijë gra kanë hapur
llogari bankare për herë të parë
në jetën e tyre, falë shtesave për
nëna, për fëmijë dhe masave të
punësimit për gratë.
Mbi qasjen në kapital e në
pronë, kryeministri tha se falë
masave afirmative për
regjistrimin e pronës së
përbashkët në emër të të dy
bashkëshortëve pa pagesë, ka
pasur përparim të theksuar në
dekadën e fundit. Konkretisht
deri në vitin 2024 ishin 17,592
prona të regjistruara në
krahasim me vetëm 105 sa ishin
në vitin 2016. Këtë masë e kemi
vazhduar edhe sivjet dhe pronat
e regjistruara në emër të të dy
bashkëshortëve kanë arritur
shifrën 27,830. Pra për më pak
se nëntë vjet, numri i pronave të
regjistruara në emër të të dy
bashkëshortëve është rritur për
më shumë sesa 265 herë.
Në vijim, kryeministri theksoi se
Kosova po zbaton Platformën e
Pekinit e cila thotë qartë se
arsimi është thelbësor që gratë
të arrijnë barazinë gjinore. 
Arsimin e lartë publik e kemi
bërë falas; 15 milionë euro
mbështetje direkte për
studentët prej tyre afër 7 mijë
bursa për vajzat dhe djemtë në
fushat STEM, shkencë,

teknologji, inxhinieri dhe
matematikë, ku 96% prej
përfitueseve janë vajza; 7,423
bursa elitare për studentët me
mesatare të lartë 9.0 e mbi, prej
tyre 3587 vajza; janë ndërtuar 73
çerdhe të reja; edukimi i
hershëm është bërë i
detyrueshëm përmes Ligjit për
Edukimin e Hershëm; përmes
programit të kuponëve,
mbulohen shpenzimet e
edukimit deri në 150 euro në

muaj për fëmijët 3–5 vjeç nga
familjet me asistencë sociale.
Kryeministri foli edhe rreth
investimeve dhe kujdesit për
gratë në shëndetësi si dhe për
më shumë drejtësi dhe siguri po
e adresojmë dhunën ndaj grave,
si çështje të sigurisë njerëzore
sipas edhe Platformës së Pekinit
dhe Rezolutës 1325. “Megjithë
përparimin që kemi arritur si
shtet e shoqëri, sfidat për
barazinë gjinore vazhdojnë të

jenë të pranishme dhe kërkojnë
përkushtimin tonë të
pandalshëm dhe për këtë jemi
të vëmendshëm e të
përkushtuar. Mes presioneve
dhe polarizimeve politike,
Republika e Kosovës nuk po e
relativizon barazinë gjinore.
Përkundrazi, po e trajton si
thelb edhe të projektit të saj
demokratik edhe të vlerës së
barazisë shoqërore.” përmbylli
fjalën e tij kryeministri Kurti.

KURTI: MBI 12 MIJË GRA TË PUNËSUARA 
DREJTPËRDREJT NGA PROGRAMET E PUNËSIMIT

PRISHTINË, 18 NËNTOR - Në pjesë të
ndryshme të Kosovës janë
raportuar vërshime me
“intensitetit të ulët”, tha Agjencia
e Menaxhimit Emergjent. Kjo
agjenci, që publikoi në Facebook
vendbanimet që janë përballur
me vërshime, theksoi se gjendja
është e “menaxhueshme dhe
nën kontroll”.
Shiu i madh që filloi të bjerë të
hënën natën ka detyruar
kryeqytetin Prishtinë ta anulojë
mësimin e ditës së martë.
Drejtoria e Arsimit në Prishtinë
njoftoi në “Facebook” prindërit
se mësimi është anuluar si masë
parandaluese. “Ju njoftojmë se
për shkak të kushteve të
përkeqësuar atmosferike,
reshjeve të mëdha të shiut dhe
vështirësive në komunikacion,
në koordinim me Drejtorinë e
Sigurisë dhe Emergjencave,
Drejtorinë e Shërbimeve Publike
dhe drejtorët përkatës të

shkollave, procesi mësimor për
ditën e sotme anulohet”, tha
Drejtoria e Arsimit.
Të hënën mbrëma, Instituti

Hidrometeorologji i Kosovës
njoftoi se vendi do të përballej
me reshje shiu në dy ditët në
vijim, të cilat në disa zona pritet

të jenë të intensitetit të lartë.
Të martën, hidrologu Bashkim
Kastrati tha për Radion Evropa e
Lirë se pjesa perëndimore e

Kosovës është më e rrezikuara
nga përmbytjet, si pasojë e
mundësisë së daljes lumenjve
nga shtrati.
“Këto reshje mund të shkaktojnë
vërshime të shpejta në disa
lokalitete”, tha instituti, pa dhënë
më shumë hollësi.
Ndërkohë, Kompania Rajonale e
Ujësjellësit “Prishtina”
paralajmëroi të martën se
ekziston rrezik i shtuar për
vërshime në zonat e ulëta dhe
pranë lumenjve gjatë ditës.
Ajo u bëri thirrje qytetarëve t’i
shmangin lëvizjet pranë
lumenjve dhe kanaleve të ujërave.
Kosova është përballur me
përmbytje vitet e fundit, të cilat
kanë shkaktuar kryesisht dëme
materiale.
Vlerësohet se dëmtimi i
shtretërve të lumenjve, si pasojë e
nxjerrjeve të paligjshme të
zhavorrit, kontribuon shumë në
përmbytjen e zonave.

AGJENCIA E MENAXHIMIT EMERGJENT: 
SITUATA ME VËRSHIMET, NËN KONTROLL

Prishtinë, 18 nëntor-
Presidentja e Kosovës,
Vjosa Osmani ka pritur të
martën në takim

ministrin e Punëve të
Jashtme të Gjermanisë,
Johann Wadephul.
Takimi ndërmjet tyre

është duke u mbajtur në
presidencës.
Të dy pas takimit kanë
mbajtur një konferencë

për medie, ku kanë folur
për raportet dhe
zhvillimet politike
ndërmjet dy vendeve.

Osmani pret në takim ministrin gjerman, Wadephul

Hagë, 18 nëntor- Gjenerali i
pensionuar amerikan Wesley
Clark, për dy ditë me radhë
dëshmoi në mbrojtje të ish-
presidentit të Kosovës, Hashim
Thaçi, i cili së bashku me ish-
kryeparlamentarët Kadri Veseli
dhe Jakup Krasniqi dhe ish-
deputetin Rexhep Selimi po

gjykohen për krime lufte dhe
krime kundër njerëzimit.
Të katër ish-krerët e Ushtrisë
Çlirimtare të Kosovës mohojnë
akuzat ndaj tyre.
Clark, gjeneral amerikan me
katër yje, dëshmoi para
Dhomave të Specializuara në
Hagë se Thaçi nuk ishte

komandant ushtarak i UÇK-së
dhe sipas tij nuk ishte përgjegjës
për këtë organizatë.
Ndërsa i pyetur nëse ka qenë e
mundur që UÇK-ja të ketë pasur
zinxhir komandues funksional
me hierarki të plotë e NATO-ja
dhe Shtetet e Bashkuara të mos e
kenë ditur, Clark tha
shkurtimisht: “Jo”. “Më kujtohet
që e kam parë Thaçin, sepse
ishte zëdhënës. ishte i pastër, i
veshur mirë, dukej më
perëndimor se të tjetër. Nuk
dukej se kishte qenë në mal
duke luftuar për një-dy vjet
rresht. Ishte e qartë se nuk ishte
përgjegjës aty, nuk komandonte
aty”, tha ai më 17 nëntor.
Në ditën e parë të dëshmisë,
Clark tha po ashtu se nuk
besonte që Thaçi komandonte
personat që kryen akte të
dhunës pas çlirimit të Kosovës.
Clark u shpreh se nuk kishte
dëgjuar për Shtabin e

Përgjithshëm të UÇK-së dhe as
nuk kishte informacione nëse
Thaçi kishte luftuar ose jo.
Ndërkaq, në ditën e dytë të
dëshmisë së tij, gjenerali
amerikan u shpreh se UÇK-ja
nuk kishte kryer spastrim etnik.
Ai tha se i mbetet besnik
deklaratave të mëparshme se
dhunën në verën dhe vjeshtën e
vitit 1999 në Kosovë e shihte si
një konflikt shumë personal mes
fqinjëve, për të cilën
udhëheqësit e UÇK-së nuk
kishin përgjegjësi.
I pyetur për një deklaratë në
gazetën Shekulli në vitin 1999,
ku kishte thënë se nuk kishte
prova se UÇK-ja ka kryer
spastrim etnik të serbëve, Clark
tha: “Unë nuk kam prova e as
dëshmi që UÇK-ja ishte prapa
kësaj, por kam indikacione që
dëshmojnë të kundërtën”.
Clark po i referohej
pretendimeve të asaj kohe për

dëbimin e rreth 170.000 serbëve.
Nga avokatët mbrojtës dhe
prokuroria, Clark u pyet për një
sërë çështjesh dhe ngjarjesh,
përfshirë edhe për takimet me
udhëheqësin e atëhershëm,
Sllobodan Millosheviq.
Në fund të dëshmisë së tij, ai i
kërkoi trupit gjykues që ta
lejonte të jepte një vlerësim të tij
për rastin gjyqësor ndaj ish-
krerëve të UÇK-së. Ai përsëriti
bindjen që Thaçi nuk mban
përgjegjësi për aktet e dhunës
apo hakmarrjes që kanë
ndodhur në Kosovë. “E kam
ndjekur këtë gjykim dhe i
qëndroj bindjes së mëparshme
që Hashim Thaçi nuk është
përgjegjës për atë çfarë ka
ndodhur në Kosovë. Ai nuk
mban përgjegjësi për aktet
individuale të dhunës ose të
hakmarrjes”, tha ai.
Sipas Clarkut, UÇK-ja nuk ishte
terroriste pasi pjesëtarët e saj

CLARKU PËRMBYLL DËSHMINË
E TIJ NË HAGË: THAÇI NUK
MBAN PËRGJEGJËSI PËR

AKTET E DHUNËS NË KOSOVË
Wesley Clark, gjeneral i pensionuar amerikan,
dëshmoi për dy ditë në mbrojtje të Hashim
Thaçit në Hagë. Në ditën e parë të dëshmisë,
ai tha se Thaçi s’e udhëhiqte UÇK-në dhe se
ajo s’kishte zinxhir komandues. Ndërkaq, në
ditën e dytë tha se Thaçi nuk mbante
përgjegjësi për aktet e dhunës në Kosovë. Në
fund të dëshmisë së tij, ai i kërkoi trupit
gjykues që ta lejonte të jepte një vlerësim të tij
për rastin gjyqësor ndaj ish-krerëve të UÇK-së.
Ai përsëriti bindjen që Thaçi nuk mban
përgjegjësi për aktet e dhunës apo hakmarrjes
që kanë ndodhur në Kosovë



05AKTUALE E MËRKURË, 19 NËNTOR 2025

luftuan për lirinë e tyre. “Ata nuk
janë terroristë, pavarësisht se
kur shkova të takoja gjeneralët
serbë ata më thanë që ata janë
terroristë. Janë njerëz që
luftonin kundër një regjimi të
padrejtë, të jashtëligjshëm, që
meritonte të largohej dhe të
zëvendësohej”, tha ai.
Clark kishte shërbyer si
komandant Suprem i Forcave
Aleate në Evropë për NATO-n
nga viti 1997 deri më 2000.
Ai udhëhoqi fushatën ajrore
kundër caqeve serbe, që zgjati 11
javë.
Fushata u krye me qëllim që të
ndalte dhunën e forcave serbe
kundër shqiptarëve në Kosovë.
Bombardimet u ndërprenë në
qershor të vitit 1999, një ditë pas
nënshkrimit të Marrëveshjes së
Kumanovës.
Ajo çoi në përfundimin e
vrasjeve dhe përfundimisht, vite
më vonë, në pavarësimin e
Kosovës.
Clark shihet si hero në Kosovë
për rolin e tij në çlirimin e vendit
dhe për këtë ai është nderuar në
Prishtinë në vitin 2024 me një
dekoratë. 

Clark pyetet për 
kompetencën e Thaçit

Prokuroria e pyeti gjeneralin
Clark nëse Thaçi kishte pasur
kompetencë politike që ishte e
ndryshme nga kompetenca e
ushtarëve. “Duket se është
kështu”, tha Clark.
Gjenerali amerikan në pension
tha se UÇK-ja ishte një
organizatë rezistence dhe
NATO-ja kërkonte që ajo të
çarmatosej dhe Serbia të
largohej.
Prokuroria po ashtu e pyeti nëse
ishte e vërtetë që komandantët e
zonave kishin deklaruar që
ushtria të ishte objekt i
autoritetit civil dhe Clark u
përgjigj me “po”.

Takimi me Thaçin

Prokurori ia kujtoi atij
deklaratën se e kishte takuar
Hashim Thaçin në prill 1999 për
të kërkuar ndihmën e tij në
identifikimin e objektivave për
bombardimet e NATO-s. I pyetur
nëse i kujtohej se ku ishte
mbajtur takimi, Clark tha: “Jam i
sigurt që në selinë time”.
Më pas, Halling i kërkoi Clarkut
të tregojë se në atë kohë cili
mendonte se ishte roli i Thaçit.
Clark tha: “Ai ishte si oficer
ndërlidhës. E kuptova se ai po
kërkonte para dhe mbështetje
nga diaspora shqiptare”.
Clark tha se nuk e di nëse ai po
Thaçi e kishte bërë kërkesën për
takim.
Prokurori i tha se ju u takuat me
Thaçin sepse ishte ndër
personat më të lartë në UÇK.

Clark: S’mund të konfir-
moj nëse UÇK-ja u

armatos nga ndonjë shtet
i NATO-s

Clark thotë se nuk mund të
konfirmojë nëse ndonjë organ

apo entitet qeveritar i ndonjë
vendi anëtar të NATO-s i kishte
dhënë armë UÇK-së pas
nënshkrimit të marrëveshjes së
Rambujesë në fillim të vitit 1999.
I pyetur nga prokurori Halling
nëse nuk mund ta konfirmojë
për shkak të konfidencialitetit,
Clark tha shkurtimisht: “Thjesht
nuk e di”.
Prokurori më pas e lexoi një
raport informimi të ministrit të
atëhershëm të Jashtëm britanik,
Robin Cook, lidhur me
operacionet e NATO-s, në të cilin
ai thotë se “ne kemi marrë disa
raporte nga UÇK-ja në dy javët e
fundit dhe na ndihmon ta kemi
perspektiven e asaj çka po
ndodh, por nuk synojmë t’i
furnizojmë ata me armë”.
Lidhur me këtë Clark tha se “jam
i sigurt ka pasur deklarata nga
dikush që ka thënë se UÇK-ja ka
trokitur në derë për të kërkuar
ndihmë, kjo është tërësisht
ndryshe nga të pasurit një
sistem të komandës dhe
kontrollit, të unifikuar, i cili do të
mbështeste NATO-n”.
Clark përsëriti se UÇK-ja nuk
kishte komandë kontrolli.

Clark e mohon 
se nuk donte komunikim

me UÇK-në

Clark e mohoi se kishte thënë se
“ishte e rëndësishme të mbahej
njëfarë lloj distance nga UÇK-ja
gjatë bombardimeve”, kur
prokurori citoi një deklaratë të tij
nga një intervistë.
I pyetur nëse ai nuk donte të
kishte komunikim me UÇK-në
asokohe, Clark tha: “Jo, nuk
është e saktë”. “Për këtë arsye
fola me Thaçin. Në fakt, i
kërkova Thaçit të na ndihmonte.
Ishim në një pikë kritike të

historisë, vlerave, etikës dhe
demokracisë në atë kohë. Dua të
shpjegoj se në një pikë kur
njerëzit luftojnë kundër
shtypjes, ata kalojnë nga të
qenët terroristë, në luftëtarë
lirie, dhe në një pikë të caktuar,
opinioni botëror dhe konsensusi
botëror vjen në përfundim se
njerëzit të drejtë t’i bëjnë ballë
trysnisë së luftës dhe kjo është e
shkruar edhe në deklaratën e
pavarësisë së SHBA-së”, shpjegoi
Clark.
Clark shtoi: “Nga viti 1974
Kosova duhej të ishte shtet i
ndarë administrativ, por [lideri i
atëhershëm serb Sllobodan]
Millosheviqi ua mohoi këtë,
prandaj një grup i caktuar njerëz
që quheshin terroristë u bënë
mbrojtje kolektive e popullit të
vet”.

Cilësimi i veprimeve të
UÇK-së

Clark po pyetet tani për
cilësimet që ia bënin
ndërkombëtarët Ushtrisë
Çlirimtare të Kosovës në fillimet
e saj.
Halling i kërkoi atij të tregojë
nëse është e vërtetë që veprimet
e para të UÇK-së cilësoheshin si
terroriste nga bashkësia
ndërkombëtare. “Ka pasur
diskutime lidhur me këtë pikë.
Më kujtohet që ambasadori
Robert Gelbard e kishte quajtur
terroriste familjen Jashari. Por,
ai u qortua për këtë dhe
deklarata e tij u tërhoq dhe u
korrigjua”.
Halling e lexoi një deklaratë që
Clark e kishte bërë më 1998, ku
kishte thënë “E dënojmë
dhunën kundër personave që
kanë shprehur orientimin e tyre
politik në mënyrë jo të

dhunshme, po ashtu dënojmë
metodat terroriste që përdoren
për të arritur synime të
caktuara”.
Kur prokurori i tha se “pra edhe
ju vetë i keni lidhur veprimet e
asaj kohe që po ndodhin në
Kosovë me veprime terroriste”,
Clark u përgjigj duke shpjeguar
se “metoda terroriste kam
dënuar unë”.

Clark pyetet për 
zemërimin e komandantit

të KFOR-it me Thaçin

Tani prokurori Halling e lexoi
një përmbledhje të
komandantit të KFOR-it, Klaus
Reinhardt, (1999-2000), i cili
kishte folur në një konferencë
për media me Hashim Thaçin,
ku kishte shprehur shqetësim
për gjendjen në Luginën e
Preshevës dhe e kishte dënuar
përdorimin e dhunës atje.
Reinhardt tha se “Thaçi e
akuzoi palën serbe që kishte
filluar dëbimin e shqiptarëve
dhe pretendoi se ata ishin
detyruar të iknin nëpër bjeshkë
me gjësendet e fundit të tyre
dhe nuk e tha asnjë fjalë për t’u
distancuar nga UÇPMB-ja dhe
nuk foli për sigurinë. Ai e bëri të
kundërtën duke folur rrejshëm
dhe duke bërë propagandë”. “I
thashë që keqpërdori besimin
tim dhe i thashë që më ka
zhgënjyer shumë dhe se nuk do
të dalë më para kamerave më
të. Gjenerali Clark po ashtu më
tha se ishte i inatosur, sepse
Thaçi i kishte premtuar diçka
krejt tjetër”.
I pyetur nëse i kujtohet kjo
ngjarje e përshkruar nga
Reinhardt, Clark tha: “Po, më
kujtohet”.
Megjithatë, i pyetur nëse është

përshkrim i saktë, Clark tha:
“Nuk kam qenë atje dhe nuk e
di çfarë ka ndodhur. Por, e di që
ishte një situatë ku po bëhej
kalimi i UÇK-së nga një
organizatë ushtarake dhe
rezistence në një person që
kërkonte të siguronte të
ardhmen politike për veten dhe
Kosovën”. “Unë kam lexuar që
ka pasur dhunë ndaj
shqiptarëve në Luginën e
Preshevës”, tha Clark.
Sa për dijeni, UÇPMB, apo
Ushtria Çlirimtare për Preshevë,
Medvegjë dhe Bujanoc, ishte një
grup i armatosur shqiptar që
veproi në Luginën e Preshevës
(Preshevë, Medvegjë dhe
Bujanoc) gjatë viteve 2000-2001.
Ajo u shpërbë pas marrëveshjes
së Konçulit në vitin 2001, ku
pjesëtarët e saj u çarmatuan nën
mbikëqyrjen e KFOR-it dhe
NATO-s.

Clark: UÇK-ja nuk ka kryer
spastrim etnik

Clark i mbetet besnik
deklaratave të mëparshme se
dhunën në verën dhe vjeshtën e
vitit 1999 në Kosovë e shihte si
një konflikt shumë personal
mes fqinjëve, për të cilën
udhëheqësit e UÇK-së nuk
kishin përgjegjësi.
I pyet për një deklaratë në
gazetën Shekulli në vitin 1999,
ku kishte thënë se nuk kishte
prova se UÇK-ja ka kryer
spastrim etnik të serbëve, Clark
tha: “Unë nuk kam prova e as
dëshmi që UÇK-ja ishte prapa
kësaj, por kam indikacione që
dëshmojnë të kundërtën”.
Clark po i referohej
pretendimeve të asaj kohe për
dëbimin e rreth 170.000
serbëve.

DËSHMIA E WESLEY CLARKUT, 
E VËRTETA E LUFTËS NË KOSOVË

Gjeneral Wesley Clark, me
dëshminë e tij para Gjykatës
Speciale, po dekonspiron dhe
rrëzon akuzën e padrejtë të
ngritur nga kjo gjykatë lidhur me
të ashtuquajturën “ndërmarrje e
përbashkët kriminale” të UÇK-së.
Ai, përmes deklarimeve të tij të
qarta dhe profesionale,
konfirmon karakterin mbrojtës të
luftës së Ushtrisë Çlirimtare të
Kosovës dhe demanton të gjitha
paragjykimet dhe narrativat e
pavërteta të përhapura ndër vite
nga kjo gjykatë.
Më poshtë po paraqes një
fragment nga libri im Konferenca
e Rambujesë dhe Intervenimi i
NATO-s në Kosovë, ku pasqyrohet
dukshëm roli vendimtar i gjeneral
Clark në procesin e çlirimit të
Kosovës.
Gjenerali i Brigadës së “US Army”,
Uesli Clark (Wesley Clark), është
figura më rëndësishme në luftën e
Kosovës. Ai ka shërbyer si
komandant i Komandës së
Aleancës në Evropën
Perëndimore gjatë luftës në
Kosovë dhe ishte pjesë e
operacionit NATO të emërtuar
"Forca e Veriut", e cila kryente
sulmet ajrore për të mbrojtur
popullsinë e Kosovës nga sulmet e
forcave serbe.
Roli i Uesli Klarkut në këtë
kontekst ishte në koordinimin
dhe udhëheqjen e forcave ajrore
të NATO-s që kryen sulmet ajrore
në mbështetje të popullsisë së
Kosovës. Ai ka pasur një rol
udhëheqës në udhëzimin e
operacioneve ushtarake dhe në
sigurimin e mbrojtjes së

popullsisë civile nga represionet e
forcave serbe. Veprimet e tij në
këtë periudhë e bënë të njohur si
një luftëtar për lirinë dhe
mbrojtjen e të drejtave të njeriut
në Kosovë gjatë konfliktit në atë
zonë.
Ish-komandanti i lartë i NATO-s,
Uesli Klark, i cili drejtoi
bombardimet kundër forcave
serbe në vitin 1999, tha në një
intervistë për shërbimin rus të
Zërit të Amerikës se bombardimet
e ndaluan spastrimin etnik në
Kosovë dhe NATO-ja nuk kishte
zgjidhje tjetër. Ai tha se përpjekje
për ta shmangur luftën në Kosovë
ishin bërë që në fillim të viteve të
90-ta, kur Perëndimi u bë i
ndërgjegjshëm për gjendjen e
rëndë në Kosovë. Atëherë,
presidenti Xhorxh H. Bush
(George H. Bush) e paralajmëroi
presidentin serb Sllobodan
Millosheviq se do të përballej me
pasoja të rënda nga Shtetet e
Bashkuara, nëse fillon spastrimin
etnik të shqiptarëve të Kosovës, në
atë që quhej “Paralajmërimi i
Krishtlindjeve”, në dhjetor të vitit
1992.
Gjenerali Klark e përshkroi
situatën e rëndë në Kosovë dhe
shkeljet e shumta të të drejtave të
njeriut nga autoritetet serbe. Ai
kujtoi sulmin mbi familjen Jashari
në fshatin Prekaz të komunës së

Skenderajt, në Kosovën qendrore,
në fillim të vitit 1998, ku u vranë 54
anëtarë të familjes, që shënoi edhe
fillimin e luftës së armatosur. Më
tej, ai deklaroi: “NATO-ja lëshoi një
paralajmërim në takimin e
ministrave në muajin maj dhe
pastaj unë mora detyrën të
përgatisja planet në maj të vitit
1998. Ambasadori Riçard Hollbruk
shkoi në qershor dhe u takua me
Sllobodan Millosheviqin. Ai më
lidhi në telefon me të dhe i thashë
“Të lutem, mos ua bëj këtë
shqiptarëve! Ai më tha, gjenerali
Clark, ata janë njerëzit e mi dhe
nuk do t’i lëndoj. Por, sigurisht kjo
ishte një gënjeshtër, sepse
spastrimi etnik tashmë po
ndodhte”.
Ai tha se kishin vazhduar
paralajmërimet dhe në vjeshtën e
vitit 1998. Kombet e Bashkuara e
miratuan Rezolutën 1199 të
forcuar më planin e veprimit të
NATO-s. Përpjekjet e të dërguarit
amerikan Kristofer Hill nuk dhanë
rezultate, ndërsa pas Masakrës së
Reçakut, një fshat në jug të
Prishtinës, ku u vranë 45 civilë
shqiptarë, filloi procesi i
negociatave në Rambuje. “Atje
Serbia refuzoi ta nënshkruajë
marrëveshjen që i jepte Kosovës
vetëqeverisje thelbësore dhe
parashihte vendosjen e trupave të
NATO-s në terren për të siguruar
zbatimin e marrëveshjes. NATO-ja
pas spastrimit të ri etnik të shkallës
së gjerë në mars të vitit 1999, nuk
pati zgjidhje tjetër përveç
ndërhyrjes”, vijoi ai.
“Ne përdorëm forcën vetëm si
zgjidhjen fare, fare të fundit. Por,
NATO-ja nuk mund të lejonte një
raund të ri të spastrimit etnik nga
serbët. Sapo kishim ndaluar një gjë

të tillë në Bosnjë dhe nuk mund të
lejonim një gjë të tillë të ndodhte
sërish në Kosovë dhe prandaj u
përgjigjëm me forcë, pasi provuam
të gjitha mundësitë e tjera. Dhe,
pasi që rusët refuzuan të
ndihmojnë. Pikëpamja ruse ishte
se kjo është çështje e brendshme
serbe dhe nëse ata duan të vrasin
një milion njerëz, kjo është e drejta
e tyre. Por, kjo nuk është pikëpamja
jonë. Ne besonim në të drejtën e
çdo individi që të ketë liri dhe
dinjitet në pajtim me Deklaratën e
Kombeve të Bashkuara për të
Drejtat e Njeriut dhe nuk mund të
lejonim që tragjedia njerëzore ta
godiste sërish Kosovën”.
Gjenerali Klark i hodhi poshtë
pohimet ruse, sipas të cilëve ka
pasur shumë të vrarë nga bombat
e NATO-s dhe ndërhyrja e saj ishte
e paligjshme dhe e padrejtë. Ai
përmendi faktin se para se të
goditej ndërtesa e Radiotelevizionit
të Serbisë, Sllobodan Millosheviqi
ishte paralajmëruar në mënyrë që
të shmangeshin viktimat. “Ideja
nuk ishte të vriten njerëzit, por të
ndërpritej spastrimi etnik në
Kosovë, që po e kryenin trupat e tij
dhe ai nuk mund t’i shmangej
përgjegjësisë”. Ai përmendi
fshehjen e trupave të shqiptarëve
të vrarë, përfshirë edhe zbulimin e
kamionit frigorifer me trupat e
shqiptarëve në Serbi. NATO-ja, tha
ai, bëri gjënë e duhur, ndaloi
spastrimin etnik.
Gjenerali Uesli Klark ka rrëfyer
gjatë një interviste në emisionin
“Opinion” takimin e tij me
Millosheviqin lidhur me çështjen e
Kosovës. Ndër të tjera, ai ka treguar
takimin me ish-presidentin serb
në vjeshtën e vitit 1998, duke
dhënë këto fragmente nga

diskutimi i tij me Millosheviqin, i
cili atij i kishte thënë: “Gjeneral
Klark, dimë ne si të sillemi me këta
shqiptarët, këta vrasësit,
përdhunuesit, kriminelë si vetë
ata. E kemi bërë edhe më parë. I
vramë. I vramë të gjithë.” Më tutje,
Millosheviqi i kishte thënë
Klarkut: “Gjeneral, nëse ju na lini,
ne do t’i vrasim të gjithë ata. I
vramë në ’46-ën. Na u desh
shumë kohë, por i vramë të
gjithë.”
Ky kërcënim filloi të zbatohej kur
1.4 milionë shqiptarë u dëbuan
nga shtëpitë e tyre, 900 mijë ikën
në Maqedoni dhe në Shqipëri, 500
mijë fshiheshin pyjeve të Kosovës.
Serbët po i ndiqnin dhe po
përpiqeshin t’i vrisnin. Më tutje,
Klarku shtoi se “ne i dhamë fund
tërë kësaj dhe jam krenar për atë
çfarë bëri NATO-ja”. Ishte vizita e
treta që bëra në Beograd, pasi
NATO-ja nxori urdhrin e
aktivizimit, “Activation Order”,
shtator, 1998. Në vizitën e parë,
gjeneral Naumani i kërkoi
Millosheviqit të tërhiqte forcat
shtesë. Solana i tha, po ashtu.
Millosheviqi u mundua ta
mohonte që ato forca ishin atje.
Nuk u tërhoqën. Në vizitën e dytë,
i udhëzuar nga Shtëpia e Bardhë,
shkova ta takoja Millosheviqin
dhe i thashë se do ta
bombardonim, nëse s’i tërhiqte
ato forca. Tha, në rregull, fol me
gjeneralët e mi! Kur flisnim me ta,
thoshin se ka terroristë këtu, këtu
e këtu dhe na e tregonin me gisht
hartën. U thosha se ishin thjesht
njerëz që mundohen t’i mbrojnë
familjet e tyre. Sa herë të vrisni, do
të bëni më tepër armiq. Nuk
mund të fitoni me këto taktika. Jo,
nuk dëgjonin ata.

Shkruan: Akademik 
Arsim BAJRAMI

Prishtinë, 18 nëntor- Kryetari i
Lëvizjes Vetëvendosje,
njëherësh kryeministër në
detyrë, Albin Kurti, ka uruar
Bedri Hamzën për zgjedhjen
kryetar i PDK-së.
Kurti ka theksuar se proceset
zgjedhore brenda partisë, por
edhe bashkëpunimi i
ndërsjellët i spektrit të gjerë
politik, çdo herë në të mirë të

interesit publik, janë parime
themelore për funksionimin
dhe avancimin e shtetit tonë. “I
shpreh urimet e mia z. Bedri
Hamzës për zgjedhjen e tij në
detyrën e kryetarit të Partisë
Demokratike të Kosovës.
Proceset zgjedhore brenda
partisë, por edhe
bashkëpunimi i ndërsjellët i
spektrit të gjerë politik, çdo herë

në të mirë të interesit publik,
janë parime themelore për
funksionimin dhe avancimin e
shtetit tonë. Nga ana ime, do të
vazhdoj angazhimin për
bashkëpunim korrekt, në
përputhje me vullnetin e
qytetarëve, dhe me
përgjegjësitë që na i kërkon
shërbimi ndaj Republikës”, ka
shkruar Kurti në “Facebook”.

Kurti uron Bedri Hamzën për zgjedhjen kryetar i PDK-së

PRISHTINË, 18 NËNTOR - Në
Klinikën Emergjente të
Qendrës Klinike dhe
Universitare e Kosovës
(QKUK), në nëntëmujorin e
parë të vitit 2025, trajtim
mjekësor kanë marrë, 77 mijë
e 655 pacientë. “Ky trajtim

është ofruar nga 23 specialistë
emergjent, 6 specialistë
internist, 4 kardiolog dhe 92
infermier/e, që paraqet
numrin më të madh të
infermierëve dhe mjekëve nga
paslufta, në këtë klinikë.
Kontribut të çmuar kanë

dhënë edhe profilet e tjera
mjekësore, përmes
konsultimeve, sikurse edhe
degët diagnostike. Nga numri
i përgjithshëm, 18 mijë e 329
pacientë, janë trajtuar në
dhomën e reanimimit, 23 mijë
e 810 shërbime internistike, 13

mijë e 730 në atë kirurgjike, si
dhe 16 mijë e 475 raste
ortopedike. Gjatë kësaj
periudhe, në Emergjencë janë
kryer 972 operacione
kirurgjike. Po ashtu, 5 mijë e
329 intervenime në sallën e
vogël”, ka njoftuar ShSKUK.

Për nëntë muaj morën trajtim mjekësor në QKUK 77 mijë e 655 pacientë

PRISHTINË, 18 NËNTOR - Pas
paraqitjes së suksesshme të
institucioneve të Kosovës në
EXPO 2025, në Osaka të
Japonisë, të martën në
Ministrinë e Punëve të Jashtme
dhe Diasporës, zëvendësministri
Kreshnik Ahmeti pranoi ftesën e
Ministrisë së Punëve të Jashtme
të Arabisë Saudite për
pjesëmarrjen e Republikës së
Kosovës në EXPO 2030.
Ftesa u dorëzua nga ambasadori
jo-rezident i Arabisë Saudite për
Republikën e Kosovës, Faisal
Ghazi Hivzi. 
Gjatë takimit, Ahmeti konfirmoi
interesimin e Kosovës për të
qenë pjesë e kësaj ngjarjeje
botërore, e cila pritet të mbahet
nga 1 tetori 2030 deri më 31 mars

2031.
EXPO 2025 në Osaka u vizitua
nga 28 milionë njerëz nga
mbarë bota, të cilët patën
mundësinë të kuptojnë më
shumë edhe për Republikën e
Kosovës. 
Kjo paraqitje u shndërrua në një
platformë të jashtëzakonshme
për krijimin e marrëdhënieve të
reja ekonomike, kulturore,
arsimore dhe diplomatike.
EXPO, në nivel botëror, është një
nga ngjarjet më të mëdha
ndërkombëtare, e cila
organizohet çdo pesë vite, dhe i
kushtohet inovacionit, zhvillimit
dhe bashkëpunimit botëror, ku
shtetet paraqesin arritjet e tyre
dhe krijojnë bashkëpunime për
të ardhmen.

KOSOVA FTOHET TË MARRË PJESË 
NË EXPO 2030, QË DO TË MBAHET 

NË RIAD TË ARABISË SAUDITE

PRISHTINË, 18 NËNTOR -
Asociacioni i Gazetarëve të
Kosovës (AGK) ka njoftuar se
është krenar që po implementon
nismën EcoVoices, e cila krijon
hapësirë për gazetarë të rinj dhe
aktivistë nga komunitete të
ndryshme etnike që të avokojnë
për drejtësi mjedisore dhe të
drejtën për një mjedis të
shëndetshëm për të gjithë.
Pas trajnimit të tetorit për
raportimin mjedisor, ngjarja e
Green Forum mblodhi së bashku
redaktorë të mediave dhe
pjesëmarrësit e rinj, të cilët
prezantuan idetë e tyre për storje

multimediale dhe artikuj që
adresojnë sfidat mjedisore në
komunitetet e tyre. 20 gazetarë të
rinj kanë përfituar aftësi të reja,

mjete praktike dhe mentorim të
drejtpërdrejtë nga redaktorë
profesionistë.
AGK-ja ka theksuar se mbetet e
përkushtuar në mbështetjen e
gazetarëve të rinj dhe në
promovimin e reportimit cilësor
mbi çështjet mjedisore, që
prekin të gjitha komunitetet në
Kosovë.
Kjo nismë EcoVoices realizohet
në kuadër të projektit
“Përforcimi i hapësirës qytetare,
kohezionit social dhe modeleve
inovative të angazhimit publik”,
të implementuar nga UNDP
Kosovo.

PRISHTINË, 18 NËNTOR -
Nënkryetari i AAK-së, Besnik
Tahiri, ka marrë pjesë në
konferencën e organizuar nga
Qendra Kosovare për Studime të
Sigurisë (QKSS), në të cilën ka
folur për proceset integruese
dhe rolin që ka pushteti vendor
në këtë drejtim. 
Ai ka theksuar se në sisteme
politike si ai i Kosovës, ku
komuna është institucioni më
relevant për ofrimin e
shërbimeve publike, forcimi i
kapaciteteve të saj është
thelbësor për të ofruar
menaxhim efikas të financave
publike dhe për të prodhuar

rezultate pozitive në kuadër të
kritereve të BE-së, siç janë
qeverisja e mirë, shërbime
cilësore dhe respektimi i të
drejtave të njeriut dhe pakicave.
“Sa më e fortë të jetë komuna, aq
më i fortë është shteti”, ka thënë
Tahiri.

AGK-ja PO IMPLEMENTON NISMËN
ECOVOICES PËR FUQIZIMIN 
E GAZETARËVE TË RINJ 
NË RAPORTIMIN MJEDISOR

BESNIK TAHIRI: 
SA MË E FORTË TË
JETË KOMUNA, AQ MË
I FORTË ËSHTË SHTETI

PRISHTINË, 18 NËNTOR - Procesi i
liberalizimit të tregut të
energjisë në Kosovë ka goditur
rëndë bizneset prodhuese, duke
rritur ndjeshëm kostot dhe duke
kufizuar mundësitë e tyre për
zgjerim dhe punësim.
Kompania “Pestova” në Vushtrri,
e cila merret me përpunimin
dhe prodhimin e patates dhe
numëron 260 punëtorë të
rregullt, ka ndaluar një linjë të re
prodhimi dhe ka pezulluar
punësimin e 20 punëtorëve të
rinj, për shkak të rritjes së
çmimeve të energjisë. Edhe pse
ka shpenzuar 4% më pak rrymë
në shtator të këtij viti, fatura e saj
është rritur nga 10.962 euro në
25.535 euro - një rritje mbi 100%
krahasuar me vitin e kaluar.
Pronari Bedri Kosumi thotë se
politika e kompanisë për të
mbajtur cilësinë dhe çmimet
konkurruese është vënë në
pikëpyetje; planet për zgjerim
dhe rritje të pagave janë
pezulluar, ndërsa pajisjet për
produkte të reja mbeten të
papërdorura në depo. “Politikë e
kompanisë është që të jemi më
të mirët në kualitet, por edhe më
të lirët në raftet e dyqaneve. Pas
liberalizimit, është zvogëluar
marzha e fitimit aq shumë, saqë
jemi në pozitë shumë të
vështirë”, thotë Kosumi për
Radion Evropa e Lirë.
Në situatë të ngjashme është
edhe kompania “Cadi Cleaning”
në Ferizaj, e cila prodhon
produkte pastrimi.
Me një staf prej 75 punëtorësh,
ajo nuk po arrin të lidhë kontrata
të reja me klientë vendorë dhe
ndërkombëtarë, për shkak të
rritjes mbi 100% të kostos së
energjisë elektrike.
Pronari Sadri Gashi thotë se
është detyruar të pezullojë çdo
plan për zgjerim të prodhimit
dhe të ndalojë punësimin e stafit
të ri.
Duke folur për Radion Evropa e
Lirë, ai tregon se këtë muaj ishte
në Gjermani, për të negociuar
marrëveshje me një kompani
gjermane, por thotë se përpjekja
nuk dha rezultat. “I kam ofruar
çmimin për furça tualeti prej
0.45 centësh për copë, por
klienti më ka treguar se në
Gjermani e merr të njëjtin

produkt për 0.42 centë - pa kosto
transporti. Në këto kushte, është
e pamundur të konkurrojmë”,
thotë Gashi.
Çmimet e energjisë dyfishohen
Nga 1 qershori, me vendim të
Zyrës së Rregullatorit të
Energjisë (ZRRE), bizneset më të
mëdha në Kosovë - me mbi 50
punëtorë dhe qarkullim vjetor
mbi 10 milionë euro - kanë
kaluar në treg të hapur të
energjisë.
Kjo do të thotë se këto biznese
nuk furnizohen më me tarifa të
rregulluara, por blejnë energjinë
sipas ofertave të kompanive
private, të licencuara për
tregtim.
Sipas ZRRE-së, në këtë proces
janë të përfshira rreth 1.300
biznese, që konsumojnë rreth
37% të energjisë së
përgjithshme.
Ky numër bazohet në të dhënat
e vitit 2024, ndërsa të dhënat e
këtij viti tregojnë një situatë
ndryshe. Sipas Administratës
Tatimore të Kosovës, në muajin
shtator, numri i kompanive me
më shumë se 50 punëtorë dhe
qarkullim mbi 10 milionë euro
ishte 976.
Nga Shoqata e Prodhuesve të
Kosovës thonë se këto kompani
më parë paguanin rreth 75 euro
për megavat rrymë, ndërsa tani
çmimi ka shkuar deri në 190
euro për megavat, duke
përfshirë edhe tarifat shtesë.
Çmimi ndryshon varësisht nga
shpenzimi, niveli i linjës në
tension dhe bursa energjetike.
Sipas Kushtrim Ajvazit,
udhëheqës i Shoqatës së
Prodhuesve të Kosovës, nga 300
kompani që kanë dalë në treg të
hapur të energjisë, vetëm 60
kanë mundur të sigurojnë
kontrata me çmim fiks deri në
fund të dimrit. “... pra, jemi në
një situatë ku bizneset, edhe pse
po paguajnë dyfish e gjysmë më
shtrenjtë, në njëfarë mënyre,
janë gëzuar që kanë arritur ta
fiksojnë çmimin deri në fund të
dimrit, duke filluar nga muaji
nëntor”, thotë ai për Radion
Evropa e Lirë.
Ajvazi shpjegon se një kompani
prodhuese, e cila për konsum
energjetik në muajt maj,
qershor, korrik, gusht dhe

shtator të vitit 2024 ka paguar
46.564 euro, për të njëjtën sasi të
energjisë këtë vit pagoi 117.707
euro. “Ka biznese që janë
mbyllur, ka biznese që planet
investive për këtë vit i kanë
ndërprerë, kurse rritjen e pagave
e kanë pezulluar”, thotë ai.
Të gjitha këto probleme, sipas
përfaqësuesve të bizneseve,
burojnë nga fakti se procesi i
liberalizimit të energjisë nuk
është përgatitur siç duhet.
Për këtë arsye, Oda Ekonomike e
Kosovës dorëzoi edhe një padi
në Gjykatën Supreme kundër
ZRRE-së.
Ka pasur, gjithashtu, edhe
protesta publike, por ZRRE-ja
thotë se, deri më tani, nuk ka
pranuar ndonjë ankesë përmes
procedurave zyrtare.

Furnizimi dhe mungesa e
konkurrencës

Në Kosovë, megjithëse janë të
licencuara 27 kompani për
tregtim me energji elektrike - dhe
tri të tjera në proces licencimi -
tregu mbetet i përqendruar dhe
konkurrenca thuajse nuk
ekziston.
Në mesin e operatorëve janë
edhe Operatori për Furnizim me
Energji Elektrike (KESCO) dhe
Korporata Energjetike e Kosovës
(KEK).
Por, sipas Ajvazit, udhëheqës i
Shoqatës së Prodhuesve të
Kosovës, vetëm tri ose katër
kompani kanë prani reale dhe
mund të negociojnë
drejtpërdrejt çmimin. “Mungesa
e konkurrencës së fortë bën që
çmimet të mbeten të larta”, sipas
tij.
Kur Radio Evropa e Lirë
kontaktoi disa prej kompanive të
licencuara për t’i pyetur për

çmimet dhe mundësitë e
furnizimit, vetëm KESCO dhe
ENERCO LLC dhanë përgjigje.
KESCO ka kontrata aktive me
mbi 460 biznese, por nuk pranoi
të specifikojë çmimin për kilovat
apo megavat, duke thënë se ai
ndryshon sipas kontratës dhe
llojit të marrëveshjes.
ENERCO LLC, në anën tjetër,
furnizon rreth 80 biznese aktive.
Çmimet, sipas kompanisë,
luhaten mes 120 dhe 140 eurosh
për megavat, në varësi të tregut
ditor dhe marrëveshjeve
bilaterale.
E, sipas ZRRE-së, në treg
aktualisht janë aktivë tetë
operatorë, ndërsa KESCO mban
portofolin më të madh të
konsumatorëve komercialë në
tregun e hapur.

Çfarë zgjidhjeje mund të
ketë?

Shoqata e Prodhuesve të Kosovës
kërkoi nga Qeveria e vendit që ta
shtyjë zbatimin e vendimit për
daljen e kompanive në treg të
hapur të energjisë dhe t’i
mbështesë bizneset në sigurimin
e një prone për investime të
përbashkëta në energji diellore.
Sipas Ajvazit, disa kompani
prodhuese janë të gatshme të
ndërtojnë një plantacion diellor
me kapacitet prej 500-600
megavatesh, në përputhje me
Strategjinë Kombëtare të
Energjisë. “Shteti le të na sigurojë
tokën dhe t’i përfundojë
procedurat sa më shpejt. Kostoja
që paguajmë për energji
elektrike shkon jashtë Kosovës;
këto mjete nuk kthehen në vend”,
thotë ai.
Sipas tij, investimi do të mund të
rikuperohej brenda 20 vjetësh, do
të krijonte vende të reja pune dhe

do t’i mbante të ardhurat
financiare brenda vendit.
Qeveria në detyrë nuk iu përgjigj
pyetjes së Radios Evropa e Lirë se
a e ka shqyrtuar kërkesën e
përfaqësuesve të prodhuesve,
derisa disa kompani po tentojnë
të gjejnë zgjidhje vetë.
Kosumi i kompanisë “Pestova”
thotë se vitin e ardhshëm do të
nisë instalimin e paneleve
diellore. “Nuk e kemi pasur në
plan, por tani është e
domosdoshme. Bazuar në ofertat
e deritanishme, panelet dhe
bateritë shkojnë mbi një milion
euro”, thotë ai.
Liberalizimi i energjisë në rajon
Procesi i liberalizimit të tregut të
energjisë në Bashkimin Evropian
filloi që në fund të viteve ‘90, me
qëllim rritjen e konkurrencës,
efikasitetit, sigurisë dhe zgjedhjes
për konsumatorët.
Në Ballkanin Perëndimor, ky
proces është ende në zhvillim.
Në Kosovë, ai u parapa me Ligjin
për energjinë elektrike të vitit
2016, por zbatimi u shty, për
shkak të rrethanave të ndryshme.
Procesi shkaktoi kundërshtime
edhe në Shqipëri dhe Maqedoni
të Veriut, por sot shihet si
mundësi për të kontrolluar më
mirë shpenzimet.
Përndryshe, liberalizimi i tregut
të energjisë është edhe kërkesë e
BE-së përmes Traktatit të
Komunitetit të Energjisë, të
nënshkruar në vitin 2005 nga
vendet e rajonit, përfshirë
Kosovën, Shqipërinë,
Maqedoninë e Veriut, Serbinë,
Malin e Zi, Bosnje dhe
Hercegovinën, Bullgarinë,
Rumaninë dhe Kroacinë.
Traktati i detyron vendet që të
harmonizojnë legjislacionin dhe
të zbatojnë hapjen graduale të
tregjeve.

PRODHUESIT NË KRIZË: 
LIBERALIZIMI I ENERGJISË RRITI 

ÇMIMET, ULI KAPACITETET
Rritja mbi 100% e çmimit të rrymës, pas
liberalizimit të tregut të energjisë, ka detyruar
shumë biznese t’i pezullojnë punësimet dhe
të ndalojnë zgjerimin e linjave prodhuese.
Nga 27 kompani të licencuara për tregtim,
vetëm pak operojnë realisht në treg, duke e
bërë konkurrencën minimale dhe çmimet e
furnizimit pothuajse të pandryshueshme.
Bizneset po kërkojnë zgjidhje tek energjia
diellore për të ulur varësinë nga tregu i hapur
dhe për të mbrojtur të ardhurat dhe vendet e
punës, ndërsa ZRRE-ja thotë se nuk ka
pranuar asnjë ankesë zyrtare

PARIS, 18 NËNTOR - Sulmuesi i Al-
Ittihad dhe ish-ylli i Francës,
Karim Benzema, beson se
Zinedine Zidane është i
përshtatshëm për postin e
trajnerit të ekipit kombëtar.
Zidane ka lënë të kuptohet
para disa ditësh së është afër

rikthimit si trajner dhe
kombëtarja e Francës është
ekipi më i përfolur që ai mund
ta marrë për ta drejtuar. I këtij
mendimi është edhe ish-ylli i
tij te Real Madridi, Benzema, i
cili beson se Zidane është
adekuat për stolin e “Gjelave”.

“Mendoj se ai ka gjithçka që
duhet për të qenë atje. Ai e ka
provuar këtë te Real Madridi.
Tani ka një trajner tjetër, por
mendoj se Zidane është numri
një”, ka thënë ish-ylli i Real
Madridit.
Trajneri aktual i “Les Bleus”,

Didier Deschamps, pritet të
japë dorëheqjen nga pozicioni i
tij pas Kupës së Botës 2026.
Ndërkohë, Zidane, i cili ka qenë
prej kohësh i lidhur me ekipin
kombëtar, kohët e fundit la të
kuptohej se rikthimi i tij në
menaxhim është i afërt.

Benzema mbështet Zidanen për rolin e trajnerit të Francës

QENDRA SPORTIVE

TEL: 045/82 82 82TEL: 045/82 82 82

BAYERN, 18 NËNTOR - Interesimi i
Bayern Munchenit për
sulmuesin e Kosovës, Fisnik
Asllani po bëhet gjithnjë e më
konkret, pasi bisedimet e para
mes palëve tashmë janë
zhvilluar. Në proces janë

përfshirë drejtuesit Max Eberl
dhe Christoph Freund pasi
bavarezët janë mjaft të
impresionuar nga zhvillimi i
sulmuesit kosovar. Asllani 23
vjeç, po kalon një sezon fantastik
me Hofenheimin dhe do të

largohet në verë falë një klauzole
lirimi të përfshirë në kontratën e
tij. Forma e tij e shkëlqyer ka
tërhequr vëmendjen e disa
klubeve të mëdha evropiane,
por Bayerni shihet si
destinacioni më i interesuar dhe

më konkret deri tani. Sulmuesi
aktualisht në grumbullim me
Kosovën, ku edhe po shkëlqen
me fanellën e “Dardanëve”.
Asllani po kërkohet edhe nga
Barcelona, Chelsea, Tottenhami
e disa skuadra tjera angleze.

Bayerni insiston për Fisnik Asllanin

TORINO, 18 NËNTOR - Raportet
në Itali pretendojnë se
Juventusi është i etur të
rikthehet në idenë e
nënshkrimit të Granit Xhakës
gjatë afatit kalimtar të janarit,
vetëm gjashtë muaj pas
rikthimit të tij në Ligën
Premier me Sunderlandin.
Sipas gazetës italiane
“Tuttosport”, Juventusi është i
etur të shtojë forcë në
departamentin e mesfushës, i
cili është bërë tepër i varur
nga Khephren Thuram dhe
Manuel Locatelli, dhe se

Bianconerët janë të etur për
idenë e nënshkrimit përsëri të
Xhakës. Reprezentuesi
zviceran kishte qenë një
opsion për Zonjën e Vjetër
gjatë afatit kalimtar të verës,
kur ai ishte i disponueshëm
për një tarifë prej 15 milionë
eurosh. Sipas raportit, Xhaka
nuk i kishte plotësuar të gjitha
kërkesat e Juventusit gjatë
verës, shqetësimi i dukshëm
ishte mosha e tij, pasi ka
mbushur 33 vjeç në shtator.
Megjithatë, Juventusi tani
është i vetëdijshëm për faktin

se ka nevojë për opsione të
reja në mesfushë “me çdo
kusht” dhe beson se Xhaka u
ofron atyre vlerën më të mirë
për paratë, edhe nëse është
vetëm disa muaj në qëndrimin
e tij me Sunderland.
Sipas “Tuttosport”, Juventusi
është i vetëdijshëm se do të
kushtojë më shumë se 15
milionë euro plus bonuset që
Sunderland i pagoi Bayer
Leverkusen gjatë verës nëse
do të përpiqen të arrijnë një
marrëveshje gjatë afatit
kalimtar të janarit.

“PENDOHET” JUVENTUSI, TANI E DUAN 
ME ÇDO KUSHT GRANIT XHAKËN

PARIS, 18 NËNTOR - Beteja miliona
dollarëshe mes PSG-së dhe
Kylian Mbappes është
intensifikuar, ndërsa avokatët e
të dyja palëve janë para Këshillit
të Prud’hommes, organi francez
që merret me konfliktet e punës.
Në këtë seancë, ku lojtari nuk
ishte i pranishëm, po paraqiten
kërkesa të jashtëzakonshme
financiare, me pretendime që
kapin shifrën e qindra milionë
eurove. Mbappe, i cili tashmë
është pjesë e Real Madridit,
pretendon se PSG-ja i ka borxh
rreth 55 milionë euro nga paga
dhe bonuset e vitit të fundit të
kontratës së tij. Por kërkesa e tij
ka shkuar shumë përtej kësaj
shume fillestare. Sipas avokatëve
të tij, ai kërkon mbi 260 milionë
euro kompensim, që përfshijnë
pagesa të prapambetura,
dëmshpërblime për pushim të
padrejtë, bonus nënshkrimi,

shpërblime të pa paguara dhe
pretendime të tjera si “punë e
padeklaruar”, “ngacmim moral”
dhe shkelje të detyrimeve të
sigurisë nga ana e klubit. Në listë

përfshihen shifra si 44.6 milionë
euro për largim të padrejtë, 40.4
milionë euro bonus nënshkrimi,
37.5 milionë euro për ngacmim
moral, 37.5 milionë euro për

punë të padeklaruar, si dhe 19
milionë euro paga të
prapambetura për periudhën
prill-qershor 2024. Nga ana
tjetër, PSG-ja nuk ka mbetur pas
dhe ka kaluar në kundërsulm.
Klubi kërkon 60 milionë euro
dëmshpërblim dhe gjithashtu
180 milionë euro, që
përfaqësojnë shumën e paguar
dikur për transferimin e
Mbappe nga Monaco, duke u
mbështetur në konceptin juridik
francez “perte de chance”,
humbje e mundësisë, me
arsyetimin se lojtari u largua
falas dhe i shkaktoi klubit
humbje të konsiderueshme
financiare.
Përplasja ka nisur pasi Mbappe
ka kaluar te Real Madrid dhe ka
pretenduar se PSG-ja kishte
vendosur në mënyrë të
njëanshme të mos i paguante
rreth 55 milionë euro. Klubi,

megjithatë, ka këmbëngulur se
lojtari kishte premtuar se nuk do
të largohej kurrë falas dhe se
kishte rënë dakord të hiqte dorë
nga kjo shumë, pas një takimi të
zhvilluar pak para fillimit të
Ligue 1 me presidentin Al-
Khelaifi dhe drejtorin sportiv
Luis Campos. Pikërisht pas atij
takimi ai është rikthye në
stërvitje me ekipin e Luis
Enriques, pasi më parë ishte
përjashtuar dhe nuk ishte marrë
në turneun parasezonal në
Japoni, si pasojë e vendimit të tij
të 2023-ës për të mos rinovuar
kontratën. Rasti pritet të zgjasë
për disa muaj para se të merret
një vendim, ndërsa beteja ligjore
midis Mbappe dhe PSG-së po
kthehet në një nga konfliktet më
të mëdha dhe më të
kushtueshme mes një futbollisti
dhe klubit në historinë moderne
të futbollit.

BETEJA MILIONA DOLLARËSHE MES PSG-së 
DHE MBAPPES

- Saranda Gjonaj nga Gjakova shpall
të pavlefshme dëftesat e kl.
10.11.12.13 dhe diplomën e
Gjimanzit “Hajdar Dushi” Gjakovë.

- Istref Hysni Nebiu shpall të pavlef-
shme Diplomën e Inxhinier i
Diplomuar i Makineris në UB-me nr.
332.

- Shkendije Lushaj nga Gjakova
shpall të pavlefshme diplomën e
sh.m.l.m.”Hysni Zajmi” Gjakovë.

- Maurita Koca nga Bishtazhini KK
Gjakovë shpall të pavlefshme
dëftesën e kl.10 të Gjimnazit
“Hajdar Duishi” Gjakovë.

- Bedri Zeneli nga Gjakova shpall të
pavlefshme dëftesat e kl. 10.11.12
dhe diplomën dhe certifikatën e
notave të Gjimnazit “Hajdar Dushi”
Gjakovë.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për
info lajmërohuni në tel: 044/262-940
dhe 049/ 737-867. 

- Lëshoj banesën me qira, e cila 
gjendet prapa AAK-së, me kushte të
volitshme dhe po ashtu me çmim të
volitshëm. 

- Për informata më të hollësishme
na kontaktoni në numrin 
e telefonit: 044-162-783. 

- Lëshohet banesa me qira ne qendër të
Prishtinës afër Sheshit Zahir Pajaziti,
banesa është dy dhomshe e mobiluar,
lëshohet me qira prej 1 qershori deri me
1 gusht (dy muaj), çmimi sipas marrëvesh-
jes. Për informata në tel. 044/171-328. 

- Lëshoj banesën e re me qera në
qendër prapa teatrit Kombëtar, me
sipërfaqe prej: 60 m2. Banesa ka një
dhomë gjumi, sallon dhe kuzhinë. Ka
të gjitha pajisjet. Çmimi: 300 €uro.
Banesa lëshohet për afate të gjata
dhe të shkurtra. Informata në tel:
049\44-888-801 (viber)  

- Lëshoj banesë me qira, pent-
house. Banesa gjendet te Rrethi i
Veternikut në Prishtinë. Banesa
ka 150 m2, dhe ka 3 dhoma, dy
banjo, 2 garazha si dhe shpajz.
Për info mund të na kontaktoni në
këtë nume të tel: 049-440-466. 

- Lëshoj banesën një dhomshe me
qira , ne lagjen Dardania afër 
Postës Kryesore (posta e Madhe)
Kroi i Bardhe, banesa është e
mobiluar tërësisht.  Për informa-
ta lajmërohuni në tel: 044/558-
894 Prishtinë.  

>> SHPALLJE TË VOGLA <<

